
Annotatsiya. Tuproq unumdorligining pasayishi,uning meliorativ holati va ekologik
vaziyatining yomonlashishi xamda tuproq sho’rlanish darajasining oshib ketishining oldini olish
magqsadida g’alla-dukkakli don-g’0’za almashlab ekishni to’liq joriy etish deb yoritib berilgan.

Kalit so‘zlar: Tuproq, tuproq unumdorligi, tuproq sho’rlanishi, sug’oriladigan maydonlar,
tuproq tarkibi, qishloq xo’jalik.

Tuproq tabiatning buyuk ne’mati,undan oqilona va samarali foydalanish xamma uchun
birdek ham garz va farzdir. Tuprog-bebaxo boylikdir, u nafaqat inson xayotida, balki barcha
tirik organizmlarning yashash tarzini doimiyligini — nafas olishi, oziglanishi, ko’payishida asosiy
biotabiiy omil bo’lib xisoblanadi.

Tuproq unumdorligi va ekinlardan yuqori xamda sifatli xosil olishning asosiy kursatkichlaridan
biri tuprogning bonitirovka (bonitet) bali bo’lib xisoblanadi.Tuproq unumdorligi,uning bonitet
bali va xosildorligining pasayishiga ko’p jixatdan sho’rlanish sababchi bo’ladi. Tuproq sho’rlanishi
maxalliy ekologik muammo bo’lib sug’oriladigan dexqonchilikda ekinlar hosilining kamayishiga
olib keladi.

Respublikamizda sug’oriladigan maydonlar 4289,3 ming gektar bo’lib, shundan sho’rlangan

yerlar 2307,3 ming gektar yoki 53,8 foiz maydon har-xil darajada sho’rlangan . Kuchsiz
sho’rlangan maydonlar 1167,7 ming ga yoki 50,6 foiz,urtacha sho’rlangan yerlar 705,6 ming ga
yoki 30,6 foiz va kuchli sho’rlangan yerlar 444,0 ming ga yoki 19,2 foiz maydonni tashkil etadi.

Respublikamizda Qoragalpog’iston Respublikasi, Xorazm, Sirdaryo, Buxoro, lJizzax,
Qashgadaryo va Surxondaryo, Farg’ona viloyatlarida asosiy maydonlar xar-xil darajada
sho’rlangan.

Surxondaryo viloyatida jami sug’oriladigan maydonlar -325,7 ming ga , shundan 159,1 ming
ga yoki 49,0 foiz maydonlar turlicha darajada sho’rlangan. Shu jumladan, kam sho’rlangan
maydonlar 88,0 ming ga yoki 55,3 foiz, o’rtacha sho’rlangan maydonlar 45,8 ming ga yoki 28,8
foiz va kuchli sho’rlangan maydonlar 25,3 ming ga yoki 15,9 foiz maydonni tashkil etadi.

Paxta selektsiyasi,urugchiligi va yetishtirish agrotexnologiyalari ilmiy-tadqiqot institutining
ma’lumotiga kura Respublikamizda kam sho’rlangan yerlar 15-20 foiz, o’rtacha sho’rlangan
dalalar 30-50 foiz va kuchli sho’rlangan dalalar 70-80 foiz paxta hosilini kamayishiga olib keladi.

Tuproq tarkibidagi tez eruvchan tuzlar orasida ekinlarga kuchli ta’sir etadiganlari natriy xlor,
magniy xlor,natriy sul’fat, magniy sul’fat, natriy karbonat, magniy karbonat,kamroq zararlilari
kaltsiy bikarbonat va kaltsiy sul’fat tuzlari bo’lib hisoblanadi.

Viloyatda sho’rlanganlar maydonlar Sherobod, Qiziriq, Muzrobod, Angor, Termiz va
qisman Jarqo’rg’on tumanlarida mavjud. Sho’rlangan maydonlarda, aynigsa kuchli va o’rtacha
sho’rlangan maydonlarda paxta xosili viloyat ko’rsatkichidan ancha past.

Viloyat yer resurslari, geodeziya, kartografiya va davlat kadastri boshqarmasining
ma’lumotlariga ko’ra eng yomon yerlar (11-20 balli yerlar) 633 ga yoki 2,6 foiz, o’rtachadan
past yerlar (21-40 balli) 48215 ga yoki 20,1 foiz, o’rta yerlar (41-60 balli) 124488 ga yoki 51,6
foiz, yaxshi yerlar (61-80 balli) 61202 ga yoki 25,4 foiz va eng yaxshi yerlar( 80-90 balli) 5515
ga yoki 2,3 foizni tashkil etadi.Viloyatda tuprogning bonitet bali tumanlar bo’yicha quyidagicha
xolatda: Sho’rchi, Sariosiyo, Uzun, Oltinsoy va Denov tumanlarida 61-65 ballni tashkil etsa,
viloyatning janubiy dasht mintagasi tumanlarida Angor,Termiz Jarqo’rg’on, Qumgqo’rg’on
tumanlarida 50-55 ball, Sherobod, Qiziriq, Muzrobod , Boysun tumanlarida 44-47 balli yerlar
asosly maydonni tashkil etadi.

Respublikamizda ham qishloq xo’jalik ekinlarini yetishtirish uning tuproq unumdorligini
oshirish meliorativ xolatini yaxshilash borasida muxim ishlar amalga oshirilmoqda. Keyingi
yillarda yurtimizda sug’oriladigan tuproqlar unumdorligi pasayishi natijasida gumos va ozuqa
moddaalari miqdori tuproq tarkibida pasayib borishi kuzatilmoqda. Buning oldini olish uchun
doimiy ravishta organik o’g’itni yerlarga sepish hamda ekinlarga solish zarur va mineral o’g’it
me’yorlarini tuproq tarkibiga qarab belgilash lozim. Shu bilan birga yerlarni sug’orishda
tuprogning mexanik tarkibida garab suv limiti normasini aniq belgilab, suvni tejab ishlatishni
amalga oshirish bugungi kunning talabidir.

Xulosa qilib aytganda, tuproq unumdorligining pasayishi,uning meliorativ holati va ekologik
vaziyatining yomonlashishi xamda tuproq sho’rlanish darajasining oshib ketishining oldini olish
magqsadida g’alla-dukkakli don-g’o’za almashlab ekishni to’liq joriy etish, noan’anaviy agroruda
bentonit-go’ng, fosforit-go’ng kabi kompostlarni ko’proq qo’llash, ma’danli o’g’itlarning (NPK)
1:0,7:0,5 nisbatiga amalda rioya qilish tavsiya etiladi. Aks xolda asosiy ekinlar xosildorligi va
mahsulot sifatining pasayishi kuzatiladi.

